Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Adolfo Araiz Flamarique jaunak egindako galderaren erantzuna, Foru Diputazioak emana, titulartasun publikoko beste ondasun batzuen aldean lehentasuna izan lezaketen titulartasun pribatuko inbertsioei buruzkoa. Galdera argitaratu zen 2016ko urriaren 21eko 121. Nafarroako Parlamentuko Aldizkari Ofizialean.

Iruñean, 2016ko azaroaren 14an

Lehendakaria: Ainhoa Aznárez Igarza

ERANTZUNA

EH Bildu Nafarroa parlamentu-taldeari atxikitako foru parlamentari Adolfo Araiz Flamarique jaunak idatziz erantzuteko galdera egin du titulartasun publikoko beste ondasun batzuen aldean lehentasuna izan lezaketen titulartasun pribatuko inbertsioei buruz (9-16/PES-00350). Hona Kultura, Kirol eta Gazteriako kontseilariaren erantzuna:

Alde batetik, ezagutzera eman ahal dizut 2016ko ekitaldirako honako jarduketa hauetan lan egiten ari garela:

– Fiteroko antzinako monasterioko klaustroa. Esku-hartzearen zortzigarren eta azken fasea. Titularra: Iruñeko eta Tuterako Artzapezpikutza. 2008an hasitako proiektua da. Ondasun horri dagokion informazioa uztailaren 18ko PES-00263 erantzunean eman genuen.

– Iruñeko katedraleko klaustroa. Titularra: Iruñeko eta Tuterako Artzapezpikutza. 2016an sinatutako hitzarmena. CAN eta CAIXA banku-fundazioen (% 56) eta Artzapezpikuntzaren (% 11) babesarekin finantzatutako obra. 

– Erriberriko Santa Maria Elizako ataria. Esku-hartzearen azken fasea. Titularra: Iruñeko eta Tuterako Artzapezpikutza. Gondra-Barandiaran Fundazioaren babesarekin (% 50) finantzatutako obra.

2017. ekitaldirako, aurreikusita dago inbertsioak honako toki hauetan egitea:

– Iruñeko katedraleko klaustroa. 2. fasea. Nafarroako Gobernuaren ekarpena: 391.800 €.

– Tuterako Katedraleko Judizioaren Atea. Titularra: Iruñeko eta Tuterako Artzapezpikutza. Aurreikusita dago honako hauen ekarpenekin finantzatzea: Tuterako Udalak (% 33), Iruñeko eta Tuterako Artzapezpikutza (kopurua zehazteko dago) eta babesle pribatuak (zenbatekoa zehazteko dago). Nafarroako Gobernuak zenbateko ekarpena egitea aurreikusi den: 200.000 euro (behin betiko zenbatekoa eta obren hasiera oraindik ere zehazteko daude. Guztira exekutatzekoa den balizko kopurua, seguruena bi ekitaldi ekonomikotan gauzatuko dena).

Azkenik, titulartasun pribatuko ondasunetan egindako inbertsio horien justifikazioari eta hura Nafarroako Parlamentuari igortzeari dagokionez, nabarmendu behar dugu ezen 2017ko inbertsioetarako lehendik Parlamentuak onetsitako zenbait ebazpen badaudela: Iruñeko Katedraleko Klaustroaren kasuan, 2013ko otsailaren 26an, eta Tuterako Katedraleko Judizioaren Atearen kasuan, 2016ko azaroaren 3an. 

Baldin eta beharrarengatik edo inguruabarrengatik ikusten bada titulartasun pribatuko beste ondasun batzuetan inbertitu beharra dagoela, Parlamentuaren 2016ko ekainaren 2ko galderan aipatutako ebazpenaren gomendioei jarraituko zaie: Azterlan tekniko eta ekonomiko zorrotz bat prestatuko da, inbertsio hori ondare publikoko beste inbertsio batzuen aldean lehenestea justifikatuko duena, eta Nafarroako Parlamentuko Kultura Batzordean aurkeztuko da, aipatu inbertsiorako arrazoiak azaltzeko eta parlamentu-taldeen jarrera ezagutzeko. 

Hori jakinarazi ahal dizut Nafarroako Parlamentuko Erregelamenduaren 194. artikuluan xedatutakoa betetzeko.

